
Imigassaq hashilu
Suliassaq 1.

Allaatigisaq atuariarlugu, apeqqutit kinguliiniittut akikkit.

Imigassaq

2005-imi inersimasut 15-it sinnerlugit ukiullit imigassaq imersimasaat agguaqatigiissit-sinermi ukiumut 12,5 literiusimavoq, imigassatut akuitsutut

naatsorsorlugu.

Tamanna Danmarkimi atuinermut naapertuutikannerpoq, nunanili avannarlerni allani

atuinermit qaffasinnerujussuulluni.

Hash

Hash atugaasorujussuartut isigineqarpoq, imigassamillu atornerluinermut akuliunne-qarajuttarluni. Peqqinnermut ajoqusiisarnera tarnikkut ajoqusiisarneruvoq. Ikia- roornartut allat soorlu heroin, kokain, amfetamin, Ecstacy, LSD il.il. annikitsuararsuarmik siammarsimapput, politiinillu arsaarinnissutigineqanngisaanna-ngajallutik.

Hashimik atuineq angutinit inuusuttullu 35-it inorlugit ukiullit akornanni atugaaner- paajuvoq.

Manna tikillugu suliniutaasimasut

Qallunaat nunasiaatiminnik aqutsineranni imigassamik kalaallinut tunniussineq tuniniaa-nerluunniit 1782-imi inerteqqutigineqalerpoq. Taamaattorli inerteqquteqarneq tamanna ingerlaavartumik sakkukilliartortinneqarsimavoq, imigassamillu tuniniaaneq kitaani innuttaasunut 1954-imi ammarneqarluni.

Imigassamik 1960-imi inummut ataatsimut ukiumut ataatsimut naatsorsuullugu atuineq 6 literiuvoq, tassa imigassamik akuitsumik. Atuineq taanna 1960-ikkut ingerlaneranni qaffariartorpoq, taamaattumillu iminngernaveersaanermut ataatsimiititaliarsuaq. Ajornartorsiutip annertussusianik kingunerisaanillu misissuisussaq Landsrådip piler- sippaa.

Iminngernaveersaarnermut ataatsimiititaliarsuaq inaarutaasumik isumaliutissiis- summini 1971-imeersumi ilaatigut inerniliilluni naliliivoq „inoqutigiit tamarmik 37%-ii atuisorujussuartut imerajuttutulluunniit nalunaarsorneqarsimasut“.

Imigassamik atuineq 1974-imi ukiumut 19 literinngorsimavoq, tamatumalu kingorna-tigut 1979-imit 1982-imut 9 liiterip missaanut apparsimalluni, tassa ukiuni nuna tamak-kerlugu killilersuiffiusumi.

Killilersuinerup atorunnaarsinneqarnerata kingornatigut imigassamik eqqussuineq qaf-fariartorsimavoq, 1987-imilu qaffasinnerpaagami ukiumut 22 literiulluni. Imigassamik atuineq ullumikkut ukiumut 12,5 literimut appariarsimavoq.

Imigassaq pillugu inatsit siulleq 1973-imi akuerineqarpoq, taamanikkumiillu imigassamik eqqussuineq atuinerlu inatsimmik arlalitsigut allannguuteqartitsisarnikkut makkunin- nga siunertaqartutigut sunnerniarneqarsimalluni:

• Killilersuineq (matumani najukkani ataasiakkaani inerteqquteqartarnerit, imeruersaa-tinik imigassamik akulinnik killilersuinerit, pointilersuineq aqqutigalugu killilersuineq)

• Imigassamik nioqquteqarsinnaanermut sassaallersinnaanermullu akuersissutinik tunniussisarnermi arsaarinnittarnermilu tunaartarisassat sukannernerusut

• Piffissat tuniniaaviusartut sassaallerfiusartullu sivikillisinneqarneri

• Angerlarsimaffimmi immiornerup inerteqqutigineqarnera

• Imeruersaatinik imigassamik akulinnik akitsuusersuineq 1951-imi atulersinneqarpoq.
• Sap. Akunnerata 18-ip ukiut tamaasa malunnartinniarneqartarnera, taannalu tassavoq sapaatit akunnerat ataaseq imigassartorfiunngitsoq, nammineq piumassuseq tunngavi-galugu iliuuseqarfigineqartartoq. Sap. Akunnerata 18-ip siunertaa tassaavoq imernermi ileqqunik imeriartaatsinillu samminninneq, tamatumunngalu peqatigitillugu taakku pillugit oqallinnermik pilersitsiniarneq.
(Tigulaariffik: Inuuneritta / Naalakkersuisut periusissaat anguniagassaallu 2007 – 2012)
Suliassaq 2.

Akissutit oqaaseqatigiinnik akineqassapput

1) Kalaallit Nunaanni 2005-imi, 15-it sinnerlugit ukiullit qanoq imersimatigaat?

_______________________________________________________________________________________________________________________________________________________________________________________   

2) Hash sutigut ajoqusiisinnaava, kikkullu atugarinerusimavaat?

_______________________________________________________________________________________________________________________________________________________________________________________  

3) Imigassaq qanga inerteqqutigineqalerpa qangalu ammarneqaqqilluni?

_______________________________________________________________________________________________________________________________________________________________________________________  

4) 1971-imi qanoq naliliisoqarsimava?

_______________________________________________________________________________________________________________________________________________________________________________________  

5) 1979-imit 1982-ip tungaanut, imigassamik atuinerup tungaatigut susoqarsimasoruna?

_______________________________________________________________________________________________________________________________________________________________________________________    

6) 1973-ip kingorna,  sutigut/qanoq allannguuteqartitsisoqarpa?

______________________________________________________________________________________________________________________________________________________________________________________________________________________________________________________________________________________________________________________________________________________________________________  

7) 1995-imit 2000-imut qassit katsorsartissimappat?

__________________________________________________________________________________________________________________________________________________________  

8) Maannamut sap.ak.18 sumut atorneqartarsimava?

_________________________________________________________________________________________________________________________________________________________________________________________________________________________________________________________________________________________________________________ 

_______________________________________________________________________________________________________________________________________________________________________________________ 
Suliassaq 3.
Illit illoqarfinni pinaveersaartitsisutut atorfeqartuuguit, qanoq suliniuteqassagaluarpit.

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

________________________________________________________________________________________________________________________________________________

Suliassaq 4.
Oqaasilerineq
Oqaatsit ataasiakkaat qaaseqatigiinniittut, ataanut  sumiiffissaannut ikkussukkit

Oqaatsit ikkussugassat: 

Piniartup qimmini nerisippai.

Angajuma paniata arsaaraq pinnguaraa.

Nannup arnaq malersorpaa.
Piniartup nuliata puisi pilappaa.

Atuartut anitsiarmata ilinniartitsisup illarsaarpai.
Susoq:


Susaq:

2. Oqaatsit / oqaluutit ukua: nerigili, nerereerpa, nerivoq, nerigit   ataanut ikkussukkit

